
Kailasashaile Ashtadikpratishthitan Nishadhahemakutadikrita Shiva Stuti

కైలాసశైలే   అష్టదిక్ప్రతిష్ఠితాన్   నిషధహేమకూటాదికృతా శివస్తుతిః

స్కన్దః  -
తత్ర శైలాశ్శివేనైవ   చాష్టదిక్షు  ప్రతిష్ఠితాః   ।
నిషధో హేమకూటశ్చ విన్ధ్యో  మలయదర్దురౌ  ॥ ౨౮.౪॥
మన్దరో  హిమవాంశ్చైవ  నీలోఽత్రైవ  ప్రకాశితః  ।
తేషాం తపస్యయా శమ్భుస్సన్తుష్టో నితరాం తదా ॥ ౨౮.౫॥
స్వావాసేఽపి మహాశైలే  మహాకైలాసపర్వతే  ।
తేషాం నిత్యం నివసతిం దదౌ కారుణ్యతశ్శివః ॥ ౨౮.౬॥
పూర్వతో నిషధో భాతి చాగ్నేయ్యాం హేమకూటకః ।
విన్ధ్యోఽసౌ  దక్షిణే భాతి మలయో నైరృతే  స్థితః  ॥ ౨౮.౮॥
వారుణ్యాం దర్దురో  భాతి వాయవ్యాం భాతి మన్దరః  ।
హిమవానుత్తరే భాతి చైశాన్యాం  నీలపర్వతః ॥ ౨౮.౯॥
అష్టదిక్షు  స్థితా  ఏతే మహాకైలాసపర్వతే  ।
స్వమౌలిభిర్భాసయన్తి దిశాం స్తోమం నగోత్తమాః ॥ ౨౮.౧౦॥
శ‍ృణుష్వ జైగీషవ్యత్వం  పాపభఙ్గాయ  కేవలమ్ ।
నిషధేశో హేమకేశో విన్ధ్యేశో  మలయేశ్వరః ॥ ౩౦.౬౩॥
దర్దురేశో  మన్దరేశో  హిమశైలేశ్వరో  హరః ।
నీలేశ్వరోఽహి పరితో మహాసౌధవరాశ్రయాః  ॥ ౩౦.౬౪॥
రమ్యగోపురకోపేతా నగాస్తత్ర వపుర్ధరాః  ।
పూజయన్త్యత్ర లిఙ్గాని  బిల్వపత్రైర్మనోహరైః   ॥ ౩౦.౬౫॥
- -

నిషధః -
నిషధేశం భవరోగభేషజం సునిషణ్ణం  సకలేఽపి భూతవర్గే ।
విషమాక్షం కలుషైర్విహీనదేహం  ప్రణమామీశ్వరమేవమేవ  నిత్యమ్ ॥ ౨౮.౩౧॥

హేమకూటః -
పాపాద్రికూటకులిశోత్తమ  హేమకూట వీటీకృతాఖిల సుమేరుజ హేమకూట ।
ప్రోద్యత్సుధాంశుచయమౌలితటోరుభాస్వత్కోటీర  ఘోటకకృతాగమకూట పాహి ॥
౨౮.౪౯॥
విన్ధ్యః  -
విన్ధ్యేశ  వన్ధ్యదివసో  న భవేత్కదాచిత్వత్పాదపుజననతిస్తుతిభిర్మమాద్య ।
వన్ధ్యోఽపి  త్వత్పదనివేదితభోజ్యభుక్స్యాద్విన్ధ్యోపమం  దృఢతరం హి సుతం లభేత ॥
౨౯.౨౦॥
మలయః -
మలయేశ మహేశ శఙ్కర ప్రమథాధీశ్వర  చారుచన్ద్రమౌలే  ।
త్వయి జాతమిదం జగత్కిలాపి శమ్భో ప్రలయం  యాతి లయే త్వదీయకుక్షౌ ॥
౨౯.౩౪॥
దర్దురః  -
పాపాపారమతఙ్గకుమ్భహరణే  త్వం శఙ్కరో దర్దురో
భీమోఽహీశ్వరకఙ్కణోత్తమలసత్పాణీనఖోద్యత్ప్రభః ।
సిహ్మస్సర్వసురేశ్వరో హి భగవానిన్దూకపర్దోజ్వలః 
సర్వేషాం జనితా గరాఞ్చితగలః కాశే గుణైర్వాచకః  ॥ ౨౯.౫౦॥
(సర్వేషాం జనితా గరఞ్జరయితా  కేశం గుణైర్వాచకః ) ॥ ౨౯.౫౦॥
(సర్వేషాం జనితా గహరఞ్జరయితా  కేశో గుణైర్వాచకః ) ॥ ౨౯.౫౦॥
మన్దరః  -
శ్రీమన్దరేశ   వివిధాగమమౌలివృన్దసన్దోహనన్దితపదామ్బుజభృఙ్గభావమ్     ।
సమ్ప్రార్థయామి  తరుణేన్దుకలాలలామ  వృన్దారవన్దితపదామ్బుజసేవయాహమ్   ॥
౩౦.౧౮॥
హిమవాన్ -

పరిణతహిమధామకాన్తిరాజజ్జటయాలఙ్కృతగఙ్గయోరుభాసమ్   ।
భవదాననపఙ్కజోత్పలాభై రవిసోమానలలోచనైర్విలోకయాశు (+మాన్తవమ్) ॥
౩౦.౪౬॥
నీలః -
నీలలోహిత మహాగరకన్ధరామలకపాలభుజఙ్గవిభూషణ   ।

కాలకాలభగవన్కృపామ్బుధే తారయాశు భవసంసృతిజాలమ్ ॥ ౩౦.౬౭॥
గిరయః -
హర హర పరమేశ దేవదేవ త్రిపురయమాన్ధకజాతభీతినాశ   ।
అగపతితనయాధవ ప్రభో  నః పరిపాహీశ్వర దేవసార్వభౌమ ॥ ౩౦.౬౯॥
భవతా భవతాపహారిణా వసతా నాకశిరోత్థసౌధమౌలౌ  ।
వయమప్యమలా నగాశ్శిలాభిర్నగవల్లీతృణపక్షివీరుధైః   ॥ ౩౦.౭౦॥
సుమృగైరపి  చన్ద్రచూడ  శమ్భో గతిభాజస్సుతరాం చ ధన్యధన్యాః ।
వేదేషు ప్రథితోఽసి  రుద్ర భగవన్ మీఢుష్టమశఙ్కరో
బభ్రుశ్శమ్భురఖణ్డఘోషకరణశ్చోగ్రోఽసి    భీమోఽసి చ ।
అస్మాకన్త్వధిపోఽసి పాహి దయయాఖ్యాతో నిరీశోఽపి చ ॥ ౩౦.౭౧॥
॥ఇతి శివరహస్యాన్తర్గతే మాహేశ్వరాఖ్యే కైలాసశైలే   అష్టదిక్ప్రతిష్ఠితాన్   నిషధహేమకూటాదికృతా
శివస్తుతిః ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౨౮-౨౯-౩౦।
వావృత్తశ్లోకాః  ॥

- .. shrIshivarahasyam . mAheshvarAkhyaH prathamAMshaH . adhyAyaH 28-29-30.

vAvRRittashlokAH ..

Notes:

Skanda స్కన్ద outlines to Jaigīṣavya జైగీషవ్య ; the eulogies to Śiva శివ, recited by the

eight mountains stationed in the eight directions - Aṣṭadiśāḥ అష్టదిశాః  around Mount

Kailāsa కైలాస  శైల  (viz. in Niṣadha నిషధ in the East, Hemakūṭaka హేమకూటక
in SouthEast, Vindhya విన్ధ్య  in the South, Malaya మలయ in SouthWest, Dardura

దర్దుర  in the West, Mandara మన్దర  in NorthWest, Himavān హిమవాన్ in the

North and Nīla నీల in NorthEast), as they worship the respective Śivaliṅga-s శివలిఙ్గ
(viz. Niṣadheśvaram నిషధేశ్వరమ్, Hemakūṭeśvaramహేమకూటేశ్వరమ్, Vindhyeśvaram

విన్ధ్యేశ్వరమ్ , Malayeśvaram మలయేశ్వరమ్, Dardureśam దర్దురేశమ్ , Mandareśam

మన్దరేశమ్ , Himācaleśvaram హిమాచలేశ్వరమ్, Nīleśam నీలేశమ్ ) at their residences -

central to which is the Residence of the ever compassionate Śiva శివ, who also sports with

the Devī దేవీ in all the eight directions.

